
Bhadramatikritam Hari Stotram

భద్రమతికృతం  హరిస్తోత్రమ్

తతో యయౌ పరం తీర్థం  పాపనాశననామకమ్ ।
స్నాత్వా దదౌ శ్రోత్రియాయ  భూదానం వైష్ణవాయ   సః ॥౬౦॥
తత్కాలం భగవాఁస్తత్ర సాక్షాదావిర్బభూవ హ ।
భద్రమతిః  స్తవం  చక్రే నమో నారాయణాయ తే ॥౬౧॥
కారణాయ ప్రపాలాయాఽన్తకాయ  నాయకాయ చ ।
పావకాయ ప్రసన్నాయ  స్మృద్ధిదాయ  చ తే నమః ॥౬౨॥
శ్రీశాయ  శ్రీకృష్ణనారాయణాయ  భూధరాయ చ ।
లక్ష్మీశాయ ప్రభేశాయ  మాణికీశాయ తే నమః ॥౬౩॥
పార్వతీశాయ గోపాలబాలకాయ చ తే నమః ।
కమ్భరాఙ్కప్రజాతాయ  సర్వజ్ఞాయ  చ తే నమః ॥౬౪॥
చక్రపద్మాదిచిహ్నాయ  పుముత్తమాయ తే నమః ।
క్షీరసాగరవాసాయ శ్రీలక్ష్మీసేవితాయ  చ ॥౬౫॥
అభీష్టసుఖదాత్రే  తే యజ్ఞవారాహరూపిణే  ।
నమస్తే కమలాకాన్త పద్మాకాన్తాయ తే నమః ॥౬౬॥
పద్మినీపతయే భక్తదారిద్ర్యనాశకాయ  తే ।
సాధురూపాయ తే కృష్ణ !భూయోభూయో నమో నమః ॥౬౭॥
ఇతి శ్రీలక్ష్మీనారాయణీయసంహితాయాం  ప్రథమే  కృతయుగసన్తానే ౪౦౩-
అధ్యాయాన్తర్గతం
భద్రమతికృతం  హరిస్తోత్రం  సమ్పూర్ణమ్  ।
లక్ష్మీనారాయణీయసంహితా । ఖణ్డ ౧। అధ్యాయ ౪౦౩/౬౦-౬౭॥

